
ᓄᓇᓕᖕᓄᑦ ᓇᐃᓈᖅᓯᒪᔪᖅ 

ᐱᔾᔪᑖ ᑐᒃᓯᕋᐅᑕᐅᓯᒪᔪᒧᑦ 

ᐹᕙᓐᓛᓐ ᓴᕕᒃᓴ ᐅᔭᕋᖕᓂᐊᕐᕕᒃ ᑯᐊᐳᕇᓴ (ᐹᕙᓐᓛᓐ) ᐃᓚᓕᐅᑎᔪᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂ ᒪᓕᒃᖢᒍ ᑲᓇᑕᒥ 

ᐃᖏᕐᕋᔪᓕᕆᓂᕐᒧᑦ ᐱᖁᔭᖅ ᓴᓇᓗᑎᒃ 149 ᑭᓛᒥᑕ ᓄᓇᓯᐅᑎᑯᑖᑉ ᐊᖅᑯᑖᓂᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒥᑦ 

ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓄᑦ (ᐃᒃᐱᑭᑦᑐᕐᔪᐊᓕᐊᕆᐊᖅ ᓄᓇᓯᐅᑎᑯᑖᑉ ᐊᖅᑯᑖ) ᐊᕕᒃᑐᖅᓯᒪᔪᖅ 98-ᒥ ᑲᓇᑕᒥ 

ᐃᖏᕐᕋᔪᓕᕆᓂᕐᒧᑦ ᐱᖁᔭᖅ S.C 1996 ᐃᓚᖓ 10. ᓴᓇᓂᖅ ᐃᒃᐱᑭᑦᑐᕐᔪᐊᓕᐊᕆᐊᖅ ᓄᓇᓯᐅᑎᑯᑖᑉ ᐊᖅᑯᑖᓂᒃ 

ᐱᔭᕆᐊᖃᖅᑐᑦ ᐹᕙᓐᓛᓐᑯᑦ ᓴᖅᑭᑦᑎᓗᑎᒃ ᐊᑯᓂᐅᔪᒃᑯᑦ ᐱᒻᒪᕆᐅᓂᕐᒥᒃ ᐱᓕᕆᐊᒧᑦ ᑲᔪᓯᓂᖃᖅᑎᑦᑎᓂᕐᒥᒃ ᐊᐅᓚᓂᕐᒥᒃ 

ᐊᒻᒪ ᐱᑎᑦᑎᓂᕐᒥᒃ ᐃᑲᔫᑎᒃᓴᕐᓂᒃ ᐃᓄᖕᓄᑦ, ᑭᒃᑯᑐᐃᓐᓇᕐᓄᑦ, ᓄᓇᓕᖕᓂᕐᒥᐅᓄᑦ ᐊᒻᒪᓗ ᐊᕕᒃᑐᖅᓯᒪᔪᓂᒃ ᐃᓄᐃᑦ 

ᑲᑐᔾᔨᖃᑎᒌᖕᓂᒃ ᕼᐋᒪᓚᖏᓐᓂᓪᓗ, ᒐᕙᒪᒃᑯᑦ ᓄᓇᕗᒻᒥ, ᒐᕙᒪᑐᖃᓕᕆᔨᒃᑯᓐᓂ, ᐊᓯᖏᓐᓂᓪᓗ ᐱᔪᒥᒍᓱᒃᑐᓂᒃ 

ᐱᓕᕆᖃᑎᒌᖕᓂᑦ. 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᖃᐅᔨᓴᖅᑕᐅᓚᐅᖅᓯᒪᔪᖅ ᐊᖏᖅᑕᐅᓪᓗᓂᓪᓗ 2012-ᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓚᓕᐅᑎᔭᐅᖃᓯᐅᑎᓪᓗᓂ ᐊᖏᖅᑕᐅᔾᔪᑎᓂᒃ ᑐᓂᔭᐅᓚᐅᖅᑐᑦ 2013-ᒥ ᓄᓇᕗᒻᒥ 

ᐃᒪᕐᒥᐅᑕᓕᕆᔨᒃᑯᓐᓂ, ᐊᒻᒪᓗ 2024-ᒥ ᓄᓇᕗᒻᒥ ᐸᕐᓇᐃᔨᖏᑦᑕ ᑲᑎᒪᔨᖏᓐᓄᑦ. ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ 

ᐱᓯᒪᔪᑦ ᐊᒥᓱᓂᒃ ᐱᖁᔭᕐᓂᒃ ᒪᓕᒋᐊᓕᖏᓐᓂᒃ, ᐃᓚᓕᐅᑎᓪᓗᓂ ᐅᔭᕋᖕᓂᐊᕈᓐᓇᐅᑦ ᓈᓴᐅᑖ 005, ᖃᓄᐃᑦᑑᓂᖓ ᐃ 

ᐃᒪᕐᒧᑦ ᓚᐃᓴᓐᓯ, ᐅᐊᖕᓇᕐᒥᒃ ᕿᑭᖅᑖᓗᖕᒥᑦ ᓄᓇᒥᒃ ᐊᑐᕐᓂᕐᒥᒃ ᐸᕐᓇᐅᑎ, ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᐊᑐᕐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑎᒍᑦ. 

ᐊᕕᒃᑐᖅᓯᒪᔪᖅ 98 ᐃᓚᒋᔭᐅᔪᖅ ᐊᒥᐊᒃᑯᑎ ᐱᓕᕆᐊᒃᓴᓄᑦ ᑐᕌᒐᖃᖅᑐᒥᒃ ᐱᔪᓐᓇᕐᓂᖅᑖᖅᑎᑕᐅᔾᔪᑎᒃᑯᑦ 

ᐱᔭᕆᐊᖃᖅᑕᖏᓐᓂᒃ ᐹᕙᓐᓛᓐᑯᑦ ᓴᓇᓂᕐᒥᒃ ᐃᒃᐱᑭᑦᑐᕐᔪᐊᓂᒃ ᓄᓇᓯᐅᑎᑯᑖᑉ ᐊᖅᑯᑖᓂᒃ. ᐹᕙᓐᓛᓐᑯᑭᑦ ᐸᕐᓇᐃᓯᒪᔪᑦ 

ᓇᐃᓈᖅᓯᒪᔪᒥᒃ ᐊᕕᒃᑐᖅᓯᒪᔪᖅ 98 ᑐᒃᓯᕋᐅᑎᖏᓐᓂᒃ ᐃᑲᔫᑎᐅᖁᓪᓗᒋᑦ ᓄᓇᓕᖕᓂᕐᒥᐅᑦ ᑐᑭᓯᐊᖁᓪᓗᒋᑦ 

ᑐᒃᓯᕋᐅᑎᑦᑎᓐᓂᒃ. 

ᐱᓕᕆᐊᖅ ᓇᐃᓈᖅᓯᒪᔪᖅ 

ᓄᓘᔮᖕᓂ ᐱᓕᕆᐊᖅ (ᐱᓕᕆᐊᖅ) ᐊᐅᓚᓂᐅᔪᖅ ᒪᒃᐲᖓᔪᒥᒃ ᓴᕕᒃᓴᓂᒃ ᐅᔭᕋᖕᓂᐊᕐᓂᖅ ᐃᓂᖃᖅᑐᖅ ᐅᐊᖕᓇᕐᒥᒃ 

ᕿᑭᖅᑖᓗᖕᒥ, ᕿᑭᖅᑕᓃᒥᒃ ᓄᓇᕗᒻᒥ, ᑲᓇᑕᒥ ᐅᑭᐅᖅᑕᖅᑐᒥᒃ (ᐊᔾᔨᖑᐊᖅ 0-1). ᐹᕙᓐᓛᓐᑯᑦ ᓇᖕᒥᓂᕆᔭᖏᑦ 

ᐊᐅᓚᓂᕆᔭᖏᓪᓗ ᐱᓕᕆᐊᖅ. 9 ᖁᑦᑎᓛᖑᔪᖅ ᐱᐅᓛᒥᒃ ᓴᕕᒃᓴᓂᒃ ᐅᔭᕋᖕᓂᐊᕐᕕᐅᕙᒃᑐᓂᒃ ᓇᓗᓇᐃᖅᑕᐅᓯᒪᔪᖅ 

ᑭᓯᐊᓂᓕ ᓯᕗᓪᓕᕐᒥᒃ ᐅᔭᕋᖕᓂᐊᕐᕕᖕᒥᒃ ᓛᓐᓴᐅᔪᖅ ᐃᓱᒪᒋᔭᐅᓯᒪᔪᖅ. ᐅᔭᕋᖕᓂᐊᕐᕕᒃ ᐃᓂᖃᖅᑐᖅ 160 ᑭᓛᒥᑕᓪᓗᐊᑕᖅ 

ᓂᒡᒋᖅᐸᓯᐊᓂᒃ ᐱᖓᖕᓇᖔᖓᓂᒃ ᖃᓂᓛᖑᓪᓗᓂ ᒥᑦᑎᑕᒪᓕᖕᒧᑦ ᐊᒻᒪᓗ 1,000 ᑭᓛᒥᑕᒥᒃ ᐅᐊᖕᓇᕐᒥᒃ ᐱᖓᖕᓇᖔᖓᓂᒃ 

ᐅᑭᐅᖅᑕᖅᑐᒥᒃ ᐊᕕᒃᑐᖅᓯᒪᔪᒥᒃ ᐃᖃᓗᖕᓂ.  

ᐹᕙᓐᓛᓐᑯᑦ ᖃᐅᔨᓴᖅᓯᒪᔪᑦ ᐊᒥᓱᐃᖅᓱᖅᖢᑎᒃ ᖃᐅᔨᓴᕐᓂᕐᒥᒃ ᖃᐅᔨᓴᕈᑎᓂᓪᓗ ᐃᑲᔫᑎᒋᓪᓗᒍᑦ ᓄᓘᔮᖕᓂ ᐅᔭᕋᖕᓂᐊᕐᕕᒃ. 

ᐅᔭᕋᖕᓂᐊᕐᓂᖅ ᐋᕿᖅᑕᐅᓯᒪᔪᖅ, ᕿᒥᕐᕈᔭᐅᓯᒪᔪᖅ, ᐋᕿᒋᐊᖅᑕᐅᓯᒪᓪᓗᓂᓪᓗ ᐹᕙᓐᓛᓐᑯᓐᓄᑦ ᐊᓂᒍᖅᓯᒪᔪᓂᒃ ᐊᕐᕌᒍᑦ 

ᐅᖓᑖᓂᒃ ᖁᓕᓂᒃ ᐊᐅᓚᓂᖃᖅᑎᓪᓗᒋᑦ ᖃᐅᔨᔭᐅᓯᒪᔪᓂᒃ ᐊᒻᒪᓗ ᐊᕐᕌᒍᑦ 18−ᓂᒃ ᐃᓚᓕᐅᑎᒃᑎᓂᕐᒥᒃ ᑲᑎᖅᓱᐃᓂᕐᒥᒃ 

ᓄᓇᓕᖕᓂᖔᖅᑐᓂᒃ (ᐃᓚᓕᐅᑎᓪᓗᒍᑦ ᐃᓄᐃᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᖕᓂ, ᐊᕕᒃᑐᖅᓯᒪᔪᓂᒃ, ᐊᒻᒪᓗ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ), ᓄᓇᕗᒻᒥ ᒐᕙᒪᑐᖃᒃᑐᓐᓂᓪᓗ ᒪᓕᒐᖅᑎᒍᑦ ᐱᔪᓐᓇᐅᑎᓖᒃᑯᑎᒍᑦ 

ᐊᓯᖏᑦᑎᒍᓪᓗ. 

ᒫᓐᓇᐅᔪᖅ ᐊᖏᖅᑕᐅᓯᒪᔪᖅ ᓄᓘᔮᖕᓂ ᐅᕙᕋᖕᓂᐊᕐᕕᒃ ᐃᓚᓕᐅᑎᓪᓗᒋᑦ ᐱᓕᕆᐊᑉ ᐃᓗᓕᖏᑦ: 

• ᐅᔭᕋᖕᓂᐊᕐᓂᖅ ᓴᕕᒃᓴᓂ ᓯᕗᓪᓕᕐᒥᒃ ᐅᔭᕋᖕᓂᐊᕐᓂᖅ ᓄᓘᔮᖕᓂ ᐅᔭᕋᖕᓂᐊᕐᕕᒃ, ᐊᕐᕌᒍᓕᒫᓪᓗ ᐃᖏᕐᕋᓗᑎᒃ 

ᐊᐅᓚᖅᑎᑦᑎᓗᑎᓪᓗ ᓴᕕᒃᓴᓂᒃ ᓂᐅᕕᖅᑎᓄᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᒍᑦ, ᐃᒃᐱᑭᑦᑐᕐᔪᐊᑉ 

ᑐᓚᑦᑕᕐᕕᖓᒍᑦ, ᐊᒻᒪᓗ ᓂᒋᐊᒍᑦ ᐅᒥᐊᕐᔪᐊᑉ ᐊᖅᑯᑖᒍᑦ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᐊᒍᑦ ᐊᒥᑦᑑᑉ ᐃᒪᖓᒍᑦ 

ᓄᓇᕐᔪᐊᒧᑦ ᓂᐅᕕᖅᑎᓄᑦ (ᖃᓪᓗᓈᓄᑦ ᐊᖅᑯᑏᑦ); ᐊᒻᒪᓗ 

• ᑐᔪᐃᔾᔪᑏᑦ ᐱᖁᑎᓂᒃ ᓴᓇᔾᔪᑎᓂᓪᓗ ᑐᓚᑦᑕᕐᕕᒃᑯᑦ ᕿᙳᐊᓂ ᐅᐊᖕᓇᕐᒥᒃ ᓯᒡᔭᒃᑯᑦ ᕿᑭᖅᑖᓗᖕᒥᑦ (ᕿᙳᐊᓂ 

ᑐᓚᑦᑕᕐᕕᒃ) ᐊᒻᒪᓗ 100 ᑭᓛᒥᑕ ᕿᙳᐊᓂ ᐅᓯᑲᑦᑕᖅᑏᑦ ᐊᖅᑯᑖᒍᑦ (ᐅᓯᑲᑦᑕᖅᑏᑦ ᐊᖅᑯᑖ), ᑲᑎᙵᔪᖅ 

ᓄᓘᔮᖕᓂ ᐅᔭᕋᖕᓂᐊᕐᕕᒃᒥ ᕿᙳᐊᓄᑦ ᑐᓚᑦᑕᕐᕕᖕᒧᑦ ᐊᒻᒪᓗ ᐅᑭᐅᖅᑕᖅᑐᒃᑯᑦ ᐅᒥᐊᕐᔪᐊᑉ ᐊᖅᑯᑖᒍᑦ 

(ᐅᑭᐅᖅᑕᖅᑐᒥᒃ ᐅᓯᑲᑦᑕᖅᑏᑦ ᐊᖅᑯᑖᒍᑦ). 

• ᐅᓯᑲᑦᑕᕐᓃᑦ 6 ᒥᓕᐊᓐ ᑕᓐᓯᓂᒃ ᐊᕐᕌᒍᑕᒫ (ᒥᓕᐊᓐ ᑕᓐᔅ ᐊᕐᕌᒍᑕᒫ) ᐅᔭᕋᖕᓂᐊᕐᕕᖕᒥᑦ ᓅᑕᐅᓗᑎᒃ ᓴᕕᒃᓴᑦ 

ᓄᓇᓯᐅᑎᒃᑯᑦ ᐅᓯᑲᑦᑕᖅᑏᑦ ᐊᖅᑯᑖᒍᑦ ᕿᙳᐊᓂ ᑐᓚᑦᑕᕐᕕᖕᒧᑦ. 

ᐃᒃᐱᑭᑦᑐᕐᔪᐊᓂᒃ ᓄᓇᓯᐅᑎᑯᑖᑉ ᐊᖅᑯᑖ ᐊᒻᒪᓗ ᑐᓚᑦᑕᕐᕕᖏᑦ ᓴᓇᔭᐅᓯᒪᖏᑦᑐᖅ ᓱᓕ, ᑭᓯᐊᓂᓕ ᐹᕙᓐᓛᓐᑯᑦ 

ᕿᓂᖅᓯᒪᐃᓐᓇᖅᑐᑦ ᑮᓇᐅᔭᒃᓴᖏᓐᓂᒃ ᑐᕌᒐᐅᔪᑦ ᐃᒃᐱᑭᑦᑐᕐᔪᐊᕐ ᓄᓇᓯᐅᑎᑯᑖᑉ ᐃᓗᓕᖏᓐᓂᒃ ᑕᐃᒪᖓᓂ ᓄᓘᔮᖕᓂ 

ᐅᔭᕋᖕᓂᐊᕐᕕᒃ ᓯᕗᓪᓕᕐᒥᒃ ᐊᖏᖅᑕᐅᓚᐅᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 2012-ᒥ.  ᑕᐃᒪᖓᓂ, 

2015-ᒥ ᓄᓘᔮᖕᓂ ᐅᕙᕋᖕᓂᐊᕐᕕᒃ ᓅᑎᑦᑎᕙᒃᑐᖅ ᓴᕕᒃᓴᓂᑦ ᓄᓇᓯᐅᑎᒃᑯᑦ ᐅᒥᐊᕐᔪᐊᑯᓪᓗ ᐅᑭᐅᖅᑕᖅᑐᒥᒃ 

ᐅᓯᑲᑦᑕᖅᑏᑦ ᐊᖅᑯᑖᒍᑦ. 

ᑕᐃᒪᖓᓂ ᐱᒋᐊᓕᓵᖅᑎᓪᓗᒋᑦ, ᐱᓕᕆᐊᑉ ᐱᒻᒪᕆᐅᖏᓐᓇᖅᑐᖅ ᑮᓇᐅᔭᓕᐅᕈᑎᓂᒃ ᐃᑲᔫᑎᒃᓴᕐᓂᒃ ᓄᓇᕗᒻᒥ. ᐱᓕᕆᐊᖅ 

ᐊᓯᔾᔩᖅᔪᐊᖅᓯᒪᔪᖅ ᑮᓇᐅᔭᓕᐅᕈᑎᓂᒃ ᓄᓇᓕᖕᓂᑦ, ᐊᕕᒃᑐᖅᓯᒪᔪᓂᒃ ᓄᓇᕐᔪᐊᓂᓪᓗ ᐊᔾᔨᒌᖏᑦᑐᓂᒃ ᐱᑎᒃᑎᓯᒪᔪᓂᒃ 

ᐃᑲᓇᐃᔮᒃᓴᕐᓂᑦ, ᑳᓐᑐᕌᒃᑎᒍᑦ ᐊᒻᒪ ᐱᓕᒻᒪᒃᓴᐅᑎᓂᒃ ᐃᑲᔫᑎᐅᔪᓂᒃ ᐊᒻᒪᓗ ᐊᒃᑐᐊᔪᑦ ᑖᒃᓯᓕᕆᔾᔪᑎᓄᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐊᒻᒪᓗ ᓂᖏᖅᑕᕐᓃᑦ. ᐹᕙᓐᓛᓐᑯᑦ ᒫᓐᓇᐅᔪᖅ ᐊᖏᓛᒥᒃ ᓇᖕᒥᓂᑎᒍᑦ ᐃᖅᑲᓇᐃᔭᖅᑎᑦᑎᔪᑦ 

ᐃᓄᖕᓂᑦ ᐊᕕᖅᑐᓯᒪᔪᒥᒃ. 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ ᐹᕙᓐᓛᓐᑯᓐᓂ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂ ᐅᓂᒃᑳᖅᓯᒪᔪᑦ ᖃᓄᖅ ᐃᑲᔫᑏᑦ ᐱᓕᕆᐊᒥᖔᖅᑐᑦ ᑐᓂᔭᐅᕙᓪᓕᐊᓂᖏᓐᓄᑦ ᐃᓄᐃᑦ ᓄᓇᓕᖏᓐᓄᑦ 

ᐊᒻᒪᓗ ᕿᑭᖅᑖᓗᖕᒥ ᓄᓇᕗᒻᒥ. ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ 

ᐊᑎᓕᐅᖅᑕᐅᓚᖅᑐᖅ 2013−ᒥ ᐊᒻᒪᓗ ᐋᔩᖃᑎᒌᒍᑕᐅᑲᓐᓂᖅᖢᑎᒃ 2018-ᒥ. ᐱᕚᓪᓕᕈᑏᑦ ᐱᓕᕆᐊᒧᑦ ᑕᐃᒫᑦᑕᐃᓐᓇᖅ 

ᓄᓇᕗᒻᒥ ᐸᕐᓇᐃᔨᓕᕆᔨᒃᑯᑦ ᑲᑎᒪᔨᖏᓐᓂᒃ ᐸᕐᓇᐅᑎᓪᓗᐊᑕᓂᒃ, ᐱᖁᔭᑦ, ᑐᕌᒐᖏᓪᓗ, ᐱᖃᓯᐅᑎᓪᓗᒍᑦ ᓄᓇᕗᒻᒥ 

ᒐᕙᒪᒃᑯᑦ ᖃᓄᐃᓕᐅᕈᑎᒋᔪᒪᔭᖏᓐᓂᒃ ᐅᔭᕋᖕᓂᐊᕐᓂᕐᒧᑦ ᐱᕚᓪᓕᕈᑎᓂᒃ, ᐸᕐᓇᐅᑏ. ᑕᒪᐃᓐᓄ, ᐱᓕᕆᐊᖅ 

ᓂᕆᐅᒋᔭᖃᖅᑐᖅ ᑮᓇᐅᔭᓕᐅᕈᑎᖃᒃᑲᓐᓂᕐᓗᑎᒃ ᐊᕕᒃᑐᖅᓯᒪᔪᓂᒃ ᐊᑐᖅᑕᐅᓚᐅᖅᓯᒪᖏᑦᑐᒥᒃ ᐊᔾᔨᒌᒃᑎᑦᑎᓂᕐᒥᓪᓗ 

ᒥᑭᓛᒥᒃ ᐱᕚᓪᓕᕈᑎᓂᒃ.  

Figure 1: Project Location Map  

ᐊᑐᖅᖢᒍ ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ ᐊᒻᒪᓗ ᐊᓯᖏᓐᓂᒃ 

ᓄᓇᓕᖕᓂ ᐱᓕᕆᐊᖃᑎᒌᑦ. ᐹᕙᓐᓛᓐᑯᑦ ᑲᑎᖅᓱᖏᓐᓇᖅᓯᒪᔪᑦ ᐊᑭᓕᐅᑎᓂᒃ ᐅᖓᑖᓂᒃ 146 ᒥᓕᐊᓐ ᑮᓇᐅᔭᑦ ᐃᑲᔫᑎᒃᓴᑦ 

ᕿᑭᖅᑖᓗᖕᓂ ᐃᓄᖏᓐᓄᑦ ᐱᑎᑦᑎᓯᒪᔪᑦ ᐅᖓᑖᓂ 150 ᒥᓕᐊᓐ ᑮᓇᐅᔭᓕᐅᕈᑏᑦ ᐃᓄᖕᓂᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᑳᓐᑐᕌᒃᑎᒍᑦ ᑎᑭᐅᑎᓯᒪᔪᖅ ᐅᖓᑖᓂ 1.79 ᒥᓕᐊᓐ ᑳᓐᑐᕌᒃᑎᒍᑦ ᑐᓂᔭᐅᓯᒪᔪᑦ ᐃᓄᖕᓂᑦ ᓇᖕᒥᓂᖃᖅᑎᓄᑦ ᑐᓂᓯᓯᒪᔪᑦ 

ᐅᖓᑖᓂ 3.8 ᒥᓕᐊᓐ ᑮᓇᐅᔭᖃᖅᑎᑦᑎᓂᒃᑯᑦ ᐱᓕᕆᐊᖅ ᐃᓕᓴᖅᓯᓯᒪᔪᑦ ᐅᖓᑖᓂᒃ 650 ᐃᓱᓕᑦᑎᓯᒪᔪᑦ ᐃᖅᑲᓇᐃᔮᒃᓴᓄᑦ 

ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᑯᑎᒍᑦ, ᐱᑎᑦᑎᓯᒪᔪᑦ ᐅᖓᑖᓂ 229,000 ᐃᑲᕐᕋᓂᒃ ᐱᓕᒻᒪᒃᓴᐃᓂᕐᒧᑦ ᐃᓄᐃᑦ 

ᐃᖅᑲᓇᐃᔭᖅᑎᓄᑦ, ᐊᓯᖏᓐᓂᓪᓗ ᐃᓅᓯᕐᒧᑦ ᒪᑭᒪᔾᔪᑎᓂᒃ ᐃᑲᔫᑎᒃᓴᕐᓂᑦ. 

ᐹᕙᓐᓛᓐᑯᑦ ᒥᒃᓴᐅᓴᒃᓯᒪᔭᖏᑦ ᑲᑎᓗᒃᑖᖅᖢᒋᑦ ᐱᒻᒪᕆᐅᔪᑦ ᑮᓇᐅᔭᓕᕆᓂᕐᒥᒃ ᐃᑲᔫᑎᓂᒃ ᐃᓄᖕᓄᐊᖅᐸᓪᓕᐊᔪᑦ 

ᓄᓇᕗᒻᒧᓪᓗ ᐃᓅᓯᓕᒫᕐᒧᑦ ᓄᓘᔮᖕᓂ ᐱᓕᕆᐊᖅ (ᐃᓚᓕᐅᑎᓪᓗᒍ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ) 

ᐅᖓᑕᐅᔾᔨᓂᐊᖅᑐᑦ 5 ᐱᓕᐊᓐ ᑮᓇᐅᔭᑦ ᑲᓇᑕᒥ ᐊᑭᓕᐅᑎᐅᑲᐅᑎᒋᓗᑎᒃ ᓄᓇᕗᒻᒥ ᒐᕙᒪᑯᓐᓄᑦ ᐊᒻᒪᓗ ᑲᓇᑕᒥ ᐊᒻᒪ 

ᐃᓄᐃᑦ ᑲᑐᔾᔨᖃᑎᒌᖕᓄᑦ ᐃᓚᓕᐅᑎᓪᓗᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᒻᒥ ᑐᙵᕕᒃ 

ᐃᓚᓕᐅᑎᒃᑲᓐᓂᕐᓗᓂ 1 ᐱᓕᐊᓐ ᑮᓇᐅᔭᑦ ᑲᓇᑕᒥᒃ ᐊᑭᓕᐅᑎᐅᓗᑎᒃ ᐃᓄᖕᓄᑦ ᐃᖅᑲᓇᐃᔭᖅᑎᓂᒃ ᓄᓘᔮᖕᓂ 

ᐱᓕᕆᐊᒥ. 

ᑖᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᑕᑯᒃᓴᐅᑎᑦᑎᖏᑦᑐᑦ ᐊᓯᖏᓐᓂᒃ ᑮᓇᐅᔭᓕᐅᕈᑕᐅᔪᓂᒃ ᐊᒻᒪᓗ ᑮᓇᐅᔭᓕᐅᕈᑕᐅᖏᑦᑐᓂᒃ 

ᐃᑲᔫᑏᑦ ᑐᓂᔭᐅᕙᓪᓕᐊᔪᑦ ᕿᑭᖅᑕᓂ ᐃᓄᐃᑦ, ᐊᓯᖏᓪᓗ ᓄᓇᕗᒻᒥᐅᓄᑦ, ᑲᓇᑕᒥᓪᓗ ᐱᓗᐊᖅᑐᒥᒃ ᓴᖅᑮᔪᑎᓕᖕᓂᑦ 

ᓄᓘᔮᖕᓂ ᐱᓕᕆᐊᖅ, ᐱᕕᒃᓴᖃᐅᕐᓂᖏᓐᓄᓪᓗ ᐱᓕᒻᒪᒃᓴᐃᔾᔪᑎᓂᓪᓗ ᕿᑭᖅᑖᓂ ᐃᓄᐃᑦ ᐊᒻᒪᓗ ᓄᓇᕗᒻᒥᐅᓄᑦ 

ᖃᐅᔨᒪᓕᕐᓗᑎᒃ ᓴᖅᑮᔾᔪᑎᓂᒃ ᓄᓘᔮᖕᓂ ᐅᔭᕋᖕᓂᐊᕐᕕᒃ. 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᐱᒻᒪᕆᐅᔪᖅ ᓯᕗᓂᑦᑎᓐᓂᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒧᑦ. ᓄᓇᓯᐅᑎᑯᑖᑉ ᐊᖅᑯᑖ 

ᐱᕕᒃᓴᖃᖅᑎᑦᑎᓂᐊᖅᑐᖅ ᐹᕙᓐᓛᓐᑯᓐᓂ ᓂᐅᕕᖅᑎᑦᑎᒃᑲᓐᓂᕐᓂᕐᒥᒃ ᓴᕕᒃᓴᓂᑦ ᐊᖏᓂᖅᓴᒥᒃ ᒫᓐᓇᐅᔪᖅ. ᐃᒃᐱᑭᑦᑐᕐᔪᐊᑉ 

ᓄᓇᓯᐅᑎᑯᑖᑉ ᐊᖅᑯᑖ ᐊᐅᓚᓂᖃᓕᕈᓂ. ᑕᒪᐃᓐᓄ, ᓄᓇᓯᐅᑎᑯᑖᑉ ᐊᖅᑯᑖ ᐊᑭᑭᓐᓂᖅᓴᐅᓕᕐᓗᓂ ᐊᐅᓚᓂᐅᔪᒃᑯᑦ 

ᓴᕕᒃᓴᓂᒃ ᐅᓯᑲᑦᑕᖅᐸᒃᑐᓄᑦ, ᐃᑲᔫᑎᐅᒃᑲᓐᓂᕐᓗᓂ ᐊᕙᑎᒥᒃ ᐱᔾᔪᑎᒋᓪᓗᒍᑦ ᐳᔪᕋᖃᖏᓕᕐᓗᓂ ᐊᐅᓚᓂᖃᖅᑎᑦᑎᓗᑎᒃ 

ᓴᕕᒃᓴᓂᑦ ᐅᓯᑲᑦᑕᖅᐸᒃᑐᑎᒍᑦ ᐅᓯᑲᑦᑕᖅᕕᐅᑉ ᐊᖅᑯᑖᒍᑦ.  

ᓴᓇᓂᖅ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ ᐹᕙᓐᓛᓐᑯᑦ ᐱᔭᕆᐊᖃᖅᑕᖏᑦ ᓴᖅᑮᓂᕐᒥᒃ ᐊᑯᓂᐅᔪᒃᑯᑦ ᐱᒻᒪᕆᐅᔪᒧᑦ 

ᐱᓕᕆᐊᒧᑦ ᑲᔪᓯᑎᑦᑎᓂᕐᒥᒃ ᐊᐅᓚᓂᕐᒧᑦ ᐱᑎᒃᑎᓂᐊᕐᓗᓂᓪᓗ ᐃᑲᔫᑎᒃᓴᕐᓂᒃ ᐃᓄᖕᓄᑦ, ᑭᒃᑯᑐᐃᓐᓇᕐᓄᑦ, ᓄᓇᓕᖕᓄᑦ 

ᐊᒻᒪᓗ ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᕼᐋᒪᓚᒃᑯᓐᓄᓪᓗ, ᒐᕙᒪᒃᑯᑦ ᓄᓇᕗᒻᒥ, ᒐᕙᒪᑐᖃᒃᑯᓐᓂᓪᓗ, 

ᐊᓯᖏᓐᓂᓪᓗ ᐱᔪᒥᒋᒍᑐᓄᑦ ᐱᓕᕆᖃᑎᒌᖕᓄᑦ. ᐃᓄᖕᓂᑦ ᓄᓇᕘᒥᑦᑐᓄᑦ, ᐱᓕᕆᐊᖅ ᑲᔪᓯᓂᖃᕐᓂᐊᖅᑐᖅ ᐱᑎᑦᑎᓗᓂ 

ᐱᕚᓪᓕᕈᑎᓂᒃ ᒪᑭᒪᔾᔪᑎᓂᒃ, ᐊᔪᖏᑕᖃᕐᓂᕐᒥᒃ, ᐃᖅᑲᓇᐃᔮᓂᒃ, ᓇᖕᒥᓂᖃᕐᓂᕐᒧᑦ ᐱᕕᒃᓴᓂᑦ, ᐱᑎᑦᑎᖃᑕᐅᓗᓂᓪᓗ 

ᐊᖏᓂᖅᓴᓂᒃ ᑮᓇᐅᔭᓕᐅᕈᑎᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᓐᓄᑦ (ᓄᓇᕗᒻᒥ ᑐᖔᕕᒃ). 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᐃᑲᔫᑎᐅᓂᐊᖅᑐᖅ ᐃᑲᔫᑎᒃᓴᕐᓂᒃ ᓇᓗᓇᐃᕈᑎᓂᒃ. ᐱᓕᕆᐊᖅ ᓂᕆᐅᒋᔭᖃᖅᑐᖅ 

ᑲᔪᓯᓂᕐᒥᒃ ᐃᑲᔫᑎᒃᓴᕐᓂᑦ ᓄᓇᓕᖕᓄᑦ ᐱᑎᑦᑎᓂᐊᕐᓗᑎᒃ ᑮᓇᐅᔭᓕᐅᕈᑎᓂᒃ ᐊᒻᒪᓗ ᐊᔾᔨᒌᖏᕈᓘᔭᖅᑐᓂᒃ 

ᐃᖅᑲᓇᐃᔮᒃᓴᕐᓄᑦ ᐱᕕᒃᓴᐃᑦ ᒪᓕᑦᑎᐊᕐᓂᖅᓴᓄᑦ ᐱᖅᑯᓯᑎᒍᑦ ᐃᓅᓯᕐᒥᒃ ᐃᓄᖕᓄᑦ. 

ᐊᖏᖅᑕᐅᓯᒪᔪᑦ ᑐᓂᔭᐅᓯᒪᓕᖅᑐᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᒍᑦ ᐅᓪᓗᒥᒨᓕᖅᓯᒪᔪᑦ 

ᓄᓘᔮᖕᓂ ᐱᓕᕆᐊᖅ, ᐃᓚᓕᐅᑎᓪᓗᓂ ᐃᒃᐱᑭᑦᑐᕐᔪᐊᕐ ᓄᓇᓯᐅᑎᑯᑖᑉ ᐊᖅᑯᑖ, ᑐᓂᔭᐅᓚᐅᖅᑐᖅ ᐊᕙᑎᓕᕆᓂᕐᒧᑦ 

ᖃᐅᔨᓴᕐᓂᕐᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᑎᑎᕋᖅᓯᒪᔪᖅ 12 ᓄᓇᕗᒻᒥ ᐊᖏᕈᑏᑦ 2008-ᒥ 2012-ᒧ. 

ᐱᓕᕆᕙᓪᓕᐊᓃᑦ ᐃᓚᓕᐅᑎᓯᒪᔪᑦ ᐊᒥᓱᐃᖅᓱᖅᖢᑎᒃ ᑲᑎᒪᓃᑦ ᑭᒃᑯᑐᐃᓐᓇᕐᓄᑦ ᓄᓇᕗᒻᒥ ᓄᓇᓕᖕᓂᑦ, 

ᐱᕕᒃᓴᖃᖅᑎᑦᑎᓪᓗᑎᒃ ᐊᔾᔨᒌᖏᑦᑐᓂᒃ ᐱᓕᕆᖃᑎᒌᖕᓄᑦ ᐃᓚᐅᑎᑦᑎᓂᕐᒥᒃ ᕿᒥᕐᕈᓂᕐᒥᒃ ᐅᖃᐅᓯᒃᓴᓂᓪᓗ ᑭᖑᓪᓕᖅᐹᒥᑦ 

ᐊᕙᑎᒧᑦ ᐊᒃᑐᐃᓂᐊᓂᐊᖅᑐᑦ ᐅᓂᒃᑳᑦ ᐸᕐᓇᐅᑕᐅᓯᒪᔪᖅ ᐹᕙᓐᓛᓐᑯᓐᓂ ᐃᑲᔫᑎᐅᖁᓪᓗᒋᑦ ᑐᒃᓯᕋᑎᖏᓐᓂᒃ. ᓄᓘᔮᖕᓂ 

ᐱᓕᕆᐊᖅ ᑐᓴᓚᐅᖅᑐᖅ ᐱᐅᔪᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐊᑐᓕᖁᔭᐅᓯᒪᔪᓂᒃ, ᐊᖏᖅᑕᐅᓪᓗᑎᒃ 

ᑭᐅᔾᔪᑎᐅᔪᒃᑯᑦ ᒥᓂᔅᑕᓂ, ᓄᓇᕗᒻᒥ ᐊᕙᑎᓕᕆᔨᒃᑯ ᑲᑎᒪᔨᖏᓪᓗ ᑐᓂᓯᓪᓗᑎᒃ ᐅᔭᕋᖕᓂᐊᕈᓐᓇᐅᑦ 2012-ᒥ. 

ᐅᔭᕋᖕᓂᐊᕈᓐᓇᐅᑦ ᐊᒃᑐᐊᖃᑕᐅᔪᖅ ᐊᕕᒃᑐᖅᓯᒪᔪᖅ 98 ᑐᒃᓯᕋᐅᑎᓂᒃ. 

ᓄᓘᔮᖕᓕᕆᔨᒃᑯᑦ ᑐᒃᓯᕋᓚᐅᖅᑐᑦ ᑐᑦᑕᕕᖕᒧᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ ᐊᖏᖅᑕᐅᓯᒪᓪᓗᓂ 

ᐱᓕᕆᐊᒧᑦ ᓇᓗᓇᐃᒃᑯᑕᒥᑦ. ᐊᓯᔾᔩᖁᔨᓯᒪᖏᑦᑐᖅ. ᐃᓚᖓ 98−ᒥᑦ ᑐᒃᓯᕋᐅᑦ ᐊᑐᐃᓐᓇᐅᑎᑦᑎᕗᖅ ᐅᓪᓗᒥᒨᖓᔪᓂ 

ᐱᔾᔪᑎᓂ ᑐᕌᖓᔪᓂ ᔅᑏᔅᐱ ᐊᖅᑯᑎᐊᓂ, ᐱᖃᑕᐅᕗᑦ ᓇᓗᓇᐃᖅᓯᒪᑦᑎᐊᖅᑐᓂ ᓴᓇᒪᓂᖓᓂ ᑎᑎᕋᐅᔭᖅᓯᒪᔪᓂ, 

ᖃᓄᐃᓕᕐᓂᖏᑦ ᖃᐅᔨᓴᖅᑕᐅᖏᓐᓇᖅᑐᓂ, ᐅᓪᓗᒥᒨᓕᖓᓕᖅᑎᑕᐅᓯᒪᕗᑦ ᐊᐅᓚᑦᑎᓂᕐᒧᑦ ᐱᕙᒌᔭᐅᑎᑦ, ᐊᒻᒪ 

ᐅᓪᓗᒥᒨᖓᓕᖅᑎᑕᐅᓯᒪᕗᑦ ᐊᖏᖅᓯᒪᔭᖏᓐᓂ. 

ᐹᕙᓐᓛᓐᑯᑦ ᑲᑎᖅᓱᐃᓯᒪᔪᑦ ᑕᒪᐃᓐᓄᑦ ᐱᔪᓐᓇᐅᑎᓪᓗᐊᑕᕐᓂᒃ ᓄᓘᔮᖕᓂ ᐱᓕᕆᐊᒥᒃ ᐅᓪᓗᒥᒨᖓᔪᓄᑦ ᐊᐅᓚᓂᕐᒥᒃ 

ᐊᒃᑐᐅᔪᓂᒃ ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ ᐱᔪᓐᓇᐅᑎᖃᖅᑐᑦ ᐊᖏᕈᑎᑯᓐᓗ ᐃᓄᖕᓂᑦ ᐱᓕᕆᖃᑎᒌᑦ ᐱᖃᓯᐅᑎᓪᓗᒋᑦ 

ᕿᒡᓕᖃᖏᑎᑦᑎᓂᕐᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓄᓇᕗᒻᒥ ᐸᕐᓇᐃᔨᓄᑦ ᑲᑎᒪᔩᑦ, ᓄᓇᕗᒻᒥ ᐃᒪᕐᒥᐅᑕᓕᕆᔨᒃᑯᑦ, 

ᓄᓇᕗᒻᒥ ᒐᕙᒪᒃᑯᑦ, ᐃᖃᓗᓕᕆᔨᒃᑯᓪᓗ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ, 

ᐃᖏᕐᐸᔪᓕᕆᔨᒃᑯᑦ ᑲᓇᑕᒥᒃ 31 ᐊᒻᒪᓗ ᒐᕙᒪᑐᖃᒃᑯᑦ ᒥᓂᔅᑕᓄᑦ ᑲᑎᒪᔩᑦ. ᖃᔅᓯᑲᓪᓚᐃᑦ ᑖᒃᑯᐊᑦ ᐃᓚᓕᐅᑎᓯᒪᔪᑦ 

ᐱᔭᕆᐊᖃᖅᑐᓂᑦ ᐱᓗᐊᖅᑐᒧᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓄᑦ, ᓲᕐᓗ ᐅᔭᕋᖕᓂᐊᕈᓐᓇᐅᑦ, ᐋᕿᖏᐊᖅᓯᒪᔪᖅ 

ᓈᓴᐅᑖ 1 ᕿᑭᖅᑖᓘᑉ ᐅᐊᖕᓇᖓᓂᒃ ᓄᓇᒥᒃ ᐊᑐᕐᓂᒃᒥᒃ, ᖃᓄᑦᑑᓂᖓ ᐃ ᐃᒪᕐᒧᑦ ᓚᐃᓴᓐᓯ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ. 

ᓄᓘᔮᖕᓕᕆᔨᒃᑯᑦ ᑐᒃᓯᕋᓚᐅᖅᑐᑦ ᒪᕐᕉᖕᓄᑦ ᐃᖃᓗᓕᕆᓂᕐᒧᑦ ᐱᖁᔭᒥᑦ ᐱᔪᓐᓇᕐᑎᑦᑎᓪᓗᑎᒃ ᐆᒥᖓᓗ ᐃᓚᒍᑖ 98−ᒥᑦ 

ᐱᓇᔫᑎᒥᑦ, ᑲᔪᓯᔾᔪᑕᐅᓂᐊᖅᑐᖅ ᓴᓇᔭᐅᓂᖓᓂ ᐃᒃᐱᑭᑦᑐᕐᔪᐊᕐ ᓄᓇᓯᐅᑎᑯᑖᑉ ᐊᖅᑯᑖᓂᒃ (ᑮᓇᐅᔭᖃᖅᑎᑕᐅᓗᑎᒃ 

ᑭᖑᓪᓕᖅᐹᒥᓪᓗ ᐃᓱᒪᓕᐅᕆᓗᑎᒃ ᓴᓇᔭᐅᓂᐊᕐᓗᑎᒃ ᐹᕙᓐᓛᓐᑯᓐᓂ). 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᓇᓃᓂᖓ 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ 149 ᑭᓛᒥᑕᓪᓗᐊᑕᕐᒥᒃ ᑕᑭᓂᓕᒃ ᐊᒻᒪᓗ ᐱᔭᕆᐊᖃᖅᑐᑦ ᐱᔾᔪᑎᓪᓗᐊᑕᕐᒥᒃ 

ᓅᑎᑦᑎᓂᕐᒥᒃ ᓴᕕᒃᓴᓂᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥᒃ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖕᒧᑦ. 

ᓄᓇᓯᐅᑎᐅᑉ ᐊᖅᑯᑖ ᑲᓇᖕᓇᕐᒧᑦ ᐅᐊᖕᓇᖅᐸᓯᕐᒧᑦ ᑐᕌᒐᖃᕐᓗᓂ 35 ᑭᓛᒥᑕᓂᒃ, ᐊᒻᒪᓗ ᓴᖑᓗᓂ ᓂᒋᕐᒧᑦ 

ᐃᒃᑲᕈᐃᑦ ᑰᖓᒍᑦ ᒪᔪᕐᓗᓂᓪᓗ ᐃᒪᐅᑉ ᒥᒃᓵᓄᑦ ᐃᒃᐱᑭᑦᑐᕐᔪᐊᑉ ᑰᖓᓄᑦ. ᑖᓐᓇ ᑐᑭᓕᐊᖅᓯᒪᔪᖅ 

ᑐᕌᕐᓂᐊᖅᑐᖅ ᓂᒋᕐᒧᑦ ᐃᒃᐱᑭᑦᑐᕐᔪᐊᑉ ᑰᖓᓄᑦ, ᐅᐊᖕᓇᕐᒧᑦ ᑕᓯᒐᓛᒃᑯᑦ ᐱᖓᔪᖓᓂᒃ 

ᑕᐅᓄᖓᐅᕙᓪᓕᐊᓕᕐᓗᓂ. ᐃᓱᓕᓪᓗᓂ ᓂᒋᐊᓂᒃ ᐃᒃᐱᑭᑦᑐᕐᔪᐊᑉ ᑕᓯᖓᓄᑦ, ᑐᑭᓕᐊᖅᓯᒪᔪᖅ ᓴᖑᓗᓂ 

ᓂᒋᕐᒧᑦ ᕿᒪᓕᕐᓗᓂᔾᔪᑦ ᑕᓯᖅ ᐊᑯᓐᓂᖏᑎᒍᑦ ᑕᓯᒐᓚᐃᑦ ᑎᑭᑉᐸᓪᓕᐊᓕᕐᓗᓂ ᐃᒃᐱᑭᑦᑐᕐᔪᐊᑉ ᑕᕆᐅᖓᓄᑦ 

ᕿᑭᖅᑕᒧᑦ ᐃᓚᒋᓗᓂᐅᒃ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᒃ (ᐊᔾᔨᖑᐊᖅ 0-2) 

ᐃᓚᐅᑎᑦᑎᓃᑦ ᓄᓇᓕᖕᓂᑦ 

ᐅᖓᑖᓂ 28 ᐊᕐᕌᒍᑦ, ᐸᕙᓐᓛᓐᑯᑦ ᐃᓚᐅᑎᑦᑎᕙᒃᑦᑐᑦ ᓄᓇᓕᖕᓂᕐᒥᐅᓂᑦ, ᐃᓄᐃᑦ ᖃᑐᔾᔨᖃᑎᒌᑦ, ᓇᖕᒥᓂᖃᖅᑐᑦ, 

ᓄᓇᕗᒻᒥ ᒐᕙᒪᑐᖃᒃᑯᓪᓗ ᒪᓕᒐᖏᓐᓂᒃ ᐱᔪᓐᓇᐅᑎᓂᒃ ᐊᓯᖏᓐᓂᓪᓗ ᐱᔪᒥᒍᓱᒃᑐᓄᑦ ᐱᓕᕆᖃᑎᒌᖕᓄᑦ − ᐊᑐᓂ 

ᑐᕌᑎᒃᑎᕙᒃᑐᑦ ᒪᓕᖃᑦᑕᖅᑐᑦ ᐱᕙᓪᓕᐊᔪᓂᒃ ᓴᖅᑭᑕᐅᔪᓂᒃ ᓄᓇᕗᒻᒥ ᐊᖏᕈᑎᓂᒃ. ᐹᕙᓐᓛᓐᑯᑦ ᑲᔪᓯᓂᖃᕐᓂᐊᖅᑐᑦ 

ᑐᕌᒐᒋᔭᖏᓐᓂᒃ ᐊᒥᓱᓂᒃ ᐃᓚᐅᑎᒃᑎᓂᕐᒥᒃ ᐃᓄᖕᓂᑦ, ᑭᒃᑯᑐᐃᓐᓇᕐᓄᑦ, ᓄᓇᓕᖕᓂᑦ ᐊᒻᒪᓗ ᐊᕕᒃᑐᖅᓯᒪᔪᓂᒃ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂ ᕼᐋᒪᓚᒃᑯᓐᓂᓪᓗ, ᒐᕙᒪᒃᑯᑦ ᓄᓇᕗᒻᒥ, ᒐᕙᒪᑐᖃᓕᕆᔨᒃᑯᓐᓂ, ᐊᓯᖏᓐᓂᓪᓗ ᐱᔪᒥᒍᓱᒃᑐᓂᒃ 

ᐱᓕᕆᖃᑎᒌᖕᓂᑦ, ᑲᑎᒪᑎᑦᑎᓂᒃᑯᑦ, ᐱᓕᕆᖃᑎᒌᖕᓂᒃᑯᑦ, ᐊᐱᖅᓲᑎᒃᑯᑦ ᐊᒥᒻᒪᓗ ᑐᓴᐅᒪᑎᑦᑎᓂᒃᑯᑦ ᐱᕙᓪᓕᐊᔪᓕᕆᒃᑯᑦ 

ᖃᕆᓴᐅᔭᒃᑯᓪᓗ. ᑕᐃᒫ, ᓄᓇᓖᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᒪᓕᒐᓕᕆᔩᑦ ᐊᒻᒪᓗ ᑭᒃᑯᑐᐃᓐᓴᖅ 

ᑐᓴᐅᒪᔪᓐᓇᖁᓪᓗᒋᑦ ᓈᒻᒪᒃᑐᒃᑯᑦ ᐱᖅᑯᓯᑎᒍᑦ ᐃᒃᐱᒋᔭᖃᑦᑎᐊᕐᓂᕐᒧᑦ ᐱᓕᕆᐊᒧᑦ ᐱᕚᓪᓕᕈᑎᐅᕙᓪᓕᐊᔪᓂᒃ ᐊᕙᑎᒧᓪᓗ 

ᐃᓅᖃᑎᒌᖕᓄᓪᓗ ᐊᒃᑐᐃᔾᔪᑎᐅᕙᒃᑐᓄᑦ ᑲᔪᓯᓂᖃᖅᑎᓪᓗᒍ ᐊᐅᓚᓃᑦ. ᐹᕙᓐᓛᓐᑯᑦ ᑲᔪᓯᓂᐊᖅᑐᑦ ᐃᓚᐅᑎᑦᑎᓂᕐᒥᒃ 

ᐱᓕᕆᐊᓂᑦ ᑐᙵᕕᒋᓗᒋᓪᓗ ᖃᓄᐃᑦᑑᓂᖏᑦ ᑐᑭᖏᓪᓗ ᐅᔭᕋᖕᓂᐊᕈᓐᓇᐅᑉ ᓈᓴᐅᑖ 005 ᐊᒻᒪᓗ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ. 

ᐃᓚᒋᓪᓗᒍ ᐊᕕᒃᑐᖅᓯᒪᔪᖅ 98 ᐱᕙᓪᓕᐊᔪᒧᑦ, ᐱᔪᓐᓇᐅᑏᑦ ᐊᐱᕆᓯᒪᔪᑦ ᐹᕙᓐᓛᓐᑯᓐᓂ ᐅᓂᒃᑳᓕᐅᖁᓪᓗᒋᑦ ᖃᓄᖅ 

ᑕᐅᑐᒐᖏᓐᓂᒃ ᑐᓂᔭᐅᓯᒪᔪᓂᒃ ᐃᓄᖕᓂᑦ ᓄᓇᓕᖕᓂᓪᓗ ᐊᒃᑐᐊᓂᖃᖅᑐᒧᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ. 

ᓄᓇᓖᑦ ᐊᑐᓕᓪᓗ ᑕᐃᕙᐅᓯᒪᔪᑦ “ᓄᓇᓕᖕᓂ” ᐊᕕᒃᑐᖅᓯᒪᔪᖅ 98 ᐱᕙᓪᓕᐊᔪᒥᒃ. ᐃᓄᐃᑦ ᐃᓅᓯᖃᖅᑐᓂᒃ ᓄᓇᓕᖕᓂ 

ᑕᐃᔭᐅᔪᑦ “ᓄᓇᓕᖕᓂᑦ” ᐊᕕᒃᑐᖅᓯᒪᔪᒥᒃ 98 ᐱᕙᓪᓕᐊᔪᑦ. 

ᑕᓪᓕᒪᑦ ᓄᓇᓖᑦ (ᐅᕝᕙᓘᓐᓃ “ᓄᓇᓕᖕᓂ”) ᐃᓂᖃᖅᑐᑦ ᐅᖓᓯᖕᓂᓕᒃ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ: 

• ᐃᒃᐱᐊᕐᔪᐊᒃ 337 ᑭᓛᒥᑕ ᓂᒋᖅᐸᓯᖕᒥᑦ ᕿᑎᓪᓗᐊᑕᖓᓄᑦ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ 

• ᑲᖏᖅᑐᒑᐱᒃ 356 ᑭᓛᒥᑕ ᕿᑎᓪᓗᐊᐸᓗᐊᓂᒃ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ 

• ᐃᒡᓗᓕᒃ 155 ᑭᓛᒥᑕ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓄᑦ ᐊᒻᒪᓗ 214 ᑭᓛᒥᑕ ᕿᑎᓪᓗᐊᐸᓗᐊᓂᒃ ᐃᒃᐱᑭᑦᑐᕐᔪᐊᑉ 

ᓄᓇᓯᐅᑎᑯᑖᑉ ᐊᖅᑯᑖᓂᒃ. 

• ᒥᑦᑎᒪᑕᓕᒃ 160 ᑭᓛᒥᑕ ᓂᒋᖅᐸᓪᓕᐊᓄᑦ ᐅᔭᕋᖕᓂᐊᕐᕕᖕᒧᑦ ᐊᒻᒪᓗ 204 ᑭᓛᒥᑕ ᕿᑎᓪᓗᐊᐸᓗᐊᓄᑦ 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖᓂᒃ. 

• ᓴᓂᕋᔭᒃ 192 ᕿᓛᒥᑕ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓄᑦ ᐊᒻᒪᓗ 264 ᑭᓛᒥᑕ ᕿᑎᓪᓗᐊᐸᓗᐊᓂᒃ ᐃᒃᐱᑭᑦᑐᕐᔪᐊᑉ 

ᓄᓇᓯᐅᑎᑯᑖᑉ ᐊᖅᑯᑖᓂᒃ. 

ᐹᕙᓐᓛᓐᑯᑦ ᑲᒪᒋᕙᒃᑕᖏᑦ ᓴᓇᓃᑦ ᐊᐅᓚᓃᓪᓗ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᖕᒧᑦ ᐊᖅᑯᑖ ᐊᕙᑎᒧᑦ 

ᐃᒃᐱᒋᔭᖃᑦᑎᐊᕐᓂᕐᒧᑦ ᐃᓚᓕᐅᑎᒃᑎᓂᕐᒥᒃ ᒪᑭᒪᔾᔪᑎᓄᑦ. ᐱᔭᕆᐊᖃᖅᑐᑦ ᐱᒻᒪᕆᐅᔪᓪᓗ ᐃᓄᖕᓄᑦ 

ᐃᒃᐱᒋᔭᐅᑦᑎᐊᕐᓂᐊᖅᑐᒃ ᐱᕙᓪᓕᐊᑎᓪᓗᒍᑦ ᐊᐅᓚᓂᖃᖅᑎᓪᓗᒋᓪᓗ ᐱᓕᕆᐊᒥᒃ. ᐱᒻᒪᕆᐅᒋᔭᖏᑦ ᐹᕙᓐᓛᓐᑯᑦ 

ᐱᒋᐊᕈᑎᓂᒃ ᐋᕿᒋᐊᕐᕕᖃᐃᓐᓇᖅᑐᓂᒃ ᐊᐅᓚᓃᑦ ᐃᓚᓕᐅᑎᑦᑎᓗᑎᒃ ᓄᓇᓕᖕᓂᒃ ᕿᒥᕐᕈᓂᕐᒥᒃ ᑐᓴᕆᐊᕐᕕᖃᕐᓃᓪᓗ, 

ᐱᓗᐊᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐱᐅᓯᒋᕈᑎᓂᒃ ᐅᕝᕙᓘᓐᓃ ᐊᖏᒡᓕᒋᐊᖅᓯᒪᔪᓂᒃ ᐊᒃᑐᐃᔾᔪᑎᓂᒃ ᐊᕙᑎᒥᒃ 

ᐊᐅᓚᔪᓕᕆᔨᒧᑦ ᐱᓕᕆᐊᓂᒃ. 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᐊᐅᓚᓃᑦ 

ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᒪᓕᖕᓂᐊᖅᑐᑦ ᐃᓗᓕᓪᓗᐊᑕᖏᑦ: 

• 149 ᑭᓛᒥᑕ ᑐᙵᕕᓪᓗᐊᑕᖅ ᐊᖅᑯᑎᒧᑦ; ᐱᖓᓱᑦ ᐊᖅᑯᓵᕐᓂᐊᕐᓗᑎᒃ ᓴᖑᕝᕖᑦ; ᐊᒻᒪᓗ ᑎᑭᑦᑕᕐᑐᕐᕖᑦ 

ᐊᐅᓪᓚᕐᕕᖕᓄᓪᓗ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓄᑦ ᐊᒻᒪᓗ ᐅᔭᕋᖕᓂᐊᕐᕕᖕᒥ) 

• ᒪᕐᕉᑉ ᓄᓇᐅᑉ ᐊᑖᒍᑦ 1,000 ᐊᒻᒪᓗ 300 ᒦᑕᓂᒃ ᑕᑭᓂᓖᑦ ᐊᑐᓂ 

• 42 ᐃᑳᕐᕖᑦ ᐊᒻᒪᓗ 258 ᑰᒡᕖᑦ 

• ᓄᓇᓯᐅᑎᑯᑖᑦ ᐅᓯᑲᑦᑕᐅᑏᓪᓗ 

• ᓴᕕᒃᓴᓂᒃ ᐊᒻᒪᓗ ᐊᐅᓪᓚᖅᑎᑦᑎᓃᑦ ᓂᐅᕋᐃᕖᑦ ᐅᔭᕋᖕᓂᐊᕐᕕᖕᒥᑦ ᐊᒻᒪᓗ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓂᒃ 

• ᓄᓇᓯᐅᑎᑯᑖᑉ ᐊᖅᑯᑖ ᓴᓇᕝᕖᑦ ᐊᒻᒪᓗ ᒪᑭᒪᔾᔪᑏᑦ ᐃᒃᐱᑭᑦᑐᕐᔪᐊᑉ ᑐᓚᑦᑕᕐᕕᖓᓂᒃ 

• ᐊᒃᑐᐊᔪᑦ ᐃᑲᔫᑎᒃᓴᕐᓂᒃ ᐃᒡᓗᕐᔪᐊᓄᑦ (ᐆᒃᑑᑎᒋᓗᒍᑦ ᑐᓴᐅᒪᔪᓕᕆᔨᕝᕖᑦ) 

ᓄᓇᓯᐅᑎᑯᑖᑉ ᐊᖅᑯᑖ ᐋᕿᐅᒪᓂᖓ ᓯᕗᓪᓕᐅᑎᑦᑎᓯᒪᔪᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᑎᑭᐅᑕᔭᕆᐊᖃᑐᓂᒃ 

ᐱᔭᐅᔭᕆᐊᓕᖕᓄᑦ ᓄᓘᔮᖕ ᐅᕋᔭᖃᕐᕕᖕᒥᒃ ᐋᕿᐅᒪᓂᖏᑦ ᒪᓕᒃᑐᑦ ᑐᙵᕕᒋᓗᒋᑦ: 

• ᐃᓄᐃᑦ ᑕᐅᑐᒐᖏᑦ ᐅᖃᐅᓯᒃᓴᖏᓪᓗ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

• ᖃᓪᓗᓈᓂᒃ ᖃᐅᔨᓴᕐᓃᑦ 

• ᐅᑭᐅᖅᑕᖅᑐᒥᒃ ᓂᒡᓕᓇᕐᓂᖓᑦ ᓯᓚᐅᑦ ᐊᒻᒪᓗ ᖃᓄᐃᑦᑑᓂᖏᑦ 

• ᓄᓇᐅᑉ ᐊᑖᓃᑦᑐᑦ ᖃᓄᐃᑦᑑᓂᖏᑦ 

• ᐊᒃᑐᐃᔾᔪᑏᑦ ᓯᓚᐅᑉ ᐊᓯᔾᔨᖅᐸᓪᓕᐊᔪᒧᑦ 

• ᓄᓇᓕᖕᓃᖏᑦᑐᑦ ᐅᔭᕋᖕᓂᐊᕐᕕᑦ 

• ᐊᒃᑐᐊᔪᑦ ᒪᓕᒐᑎᒍᑦ ᑐᙵᕕᒋᔭᐅᔭᕆᐊᓕᒃ ᓄᓇᓯᐅᑎᑯᑖᖕᒧᑦ ᐊᖅᑰᑖ ᐊᕿᐅᒪᓂᖏᑦ ᐊᐅᔾᔪᓯᖏᓪᓗ ᑲᓇᑕᒥ 

 

ᓄᓇᓯᐅᑎᑯᑖᑉ ᐊᖅᑯᑖ ᓴᓇᓂᕐᒧᑦ ᐱᓕᕆᐊᑦ 

ᓴᓇᓂᖅ ᐃᒃᐱᑭᑦᑐᕐᔪᐊᑉ ᓄᓇᓯᐅᑎᑯᑖᑉ ᐊᖅᑯᑖ ᖃᖓᒃᑰᑎᖓ ᐊᕐᕌᒍ ᐅᖓᑖᓂ ᐱᖓᓱᓂᒃ ᐅᕝᕙᓘᓐᓃ ᑎᓴᒪᓄᑦ. 

ᓴᓇᓂᖅ ᐃᒃᐱᑭᑦᑐᕐᔪᐊᕐ ᓄᓇᓯᐅᑎᑯᑖᑉ ᐊᖅᑯᑖ ᒪᓕᑦᑎᐊᖏᑦᓇᕐᓂᐊᖅᑐᑦ ᑐᙵᕕᓪᓗᐊᑕᖏᓐᓂᒃ: 

(i) ᓴᓇᓂᖅ ᕿᓚᒥᐅᔪᒃᑯᑦ ᒪᑭᒪᔾᒧᑎᓂᒃ ᓴᓇᕝᕕᖕᓂᑦ − ᑖᓐᓇ ᐃᓚᓕᐅᑎᓂᐊᖅᑐᖅ ᓴᓇᓂᕐᒧᑦ 

ᑐᙵᕕᐅᓚᐅᑲᖕᓂᐊᖅᑐᓂᒃ ᐃᖅᑲᓇᐃᔭᖅᑎᓄᑦ, ᐱᖁᑎᒃᑯᕕᖕᓂᑦ, ᓴᓇᕝᕕᖕᓂᑦ, 

ᐅᖅᓱᐊᓗᒃᑕᐅᑎᓂᒃ, ᐋᓐᓂᐊᕐᕖᑦ, ᒥᑦᑕᕐᕕᐅᓚᐅᑲᒃᑐᓄᓪᓗ ᐃᖅᑲᓇᐃᔭᖅᑎᓄᑦ ᐊᖅᑯᑎᐅᔪᒃᑯᑦ. 

(ii) ᓄᓇᕐᔪᐊᒥᒃ ᐃᖅᑲᓇᐃᔭᖅᑏᑦ ᓴᓇᔩᑦ − ᑖᓐᓇ ᐃᓚᓕᐅᑎᓂᐊᖅᑐᑦ ᐲᔭᐃᓂᕐᒧᑦ ᐃᒡᔪᕐᓂᑦ 

ᐅᔭᖅᑲᓂᓪᓗ ᐊᖅᑯᓯᐅᓂᐊᖅᑐᒧᑦ (ᑐᑭᑲᖅᑐᖅ ᐳᐊᕆᔭᐃᓂᖅ ᓄᓇᒥᒃ ᓴᓇᓂᕐᒥᒃ ᐊᖅᑯᓯᐅᕐᓂᕐᒥᒃ 

ᐋᕿᒋᐊᕐᕕᖕᓂᑦ ᑐᑭᓕᐊᕈᑎᒃᓴᕐᓄᑦ ᓄᓇᒥᒃ) ᓴᓇᓃᑦ ᐃᑳᕐᕕᖕᓂᑦ ᓄᓇᓯᐅᑎᑯᑖᑉ ᑐᕌᒐᖓᓄᑦ, 

ᓴᓇᓃᓪᓗ ᑰᒡᕕᖕᓄᑦ (ᐋᕿᐅᒪᓂᖏᑦᑐ ᐃᒪᒃᑯᑦ ᑰᖏᓐᓇᖁᓪᓗᒋᑦ ᓄᓇᓯᐅᑎᑯᑖᑉ ᐊᖅᑯᑖᒍᑦ 

ᒪᓕᒋᐊᖃᕈᑎᒃ) 

(iii) ᓄᓇᓯᐅᑎᒧᑦ ᐊᖅᑯᓯᐅᕐᓃᑦ ᓴᓇᓂᖅ − “ᐊᖅᑯᑖᑉ ᐋᕿᐅᒪᓂᖏᑦ” ᑐᑭᖃᖅᑐᖅ ᐃᓚᒋᓪᓗᓂᐅᒃ 

ᓄᓇᓯᐅᑎᑯᑖᑉ ᐊᖅᑯᑖ  ᓄᓇᐅᑉ ᖄᖓᒎᕐᓗᓂ ᑕᑯᔭᐅᔪᓐᓇᕐᓂᐊᖅᑐᒃᑯᑦ ᐃᓄᖕᓄᑦ ᐃᔨᖏᑦᑎᒍᑦ. 

ᑖᓐᓇ ᐃᓚᓕᐅᑎᓂᐊᖅᑐᖅ ᓴᓇᓂᕐᒥᒃ ᓄᓇᓯᐅᑎᑯᑖᑉ ᐊᖅᑯᑖᓂᒃ ᑐᙵᕕᖏᓐᓂᓪᓗ. 

ᓄᓇᓯᐅᑎᑯᑖᑉ ᐊᒃᓴᓗᐊᖏᑦ ᐃᓕᔭᐅᒍᑎᒃ ᐊᖅᑯᑖᒍᑦ, ᓯᖁᖅᑎᖅᓯᒪᔪᓂᒃ ᐅᔭᖃᖅᑲᓂᒃ 

ᐃᓕᐅᖅᑲᐃᕝᕕᐅᓂᐊᖅᑐᑦ (ᖃᐅᔨᒪᔭᐅᔪᑦ “ᑐᖓᕕᒃ” ᐃᑲᔫᑎᐅᓂᐊᖅᑐᖅ ᑐᙵᕕᐅᓗᓂ 

ᓂᐱᖃᓗᐊᖅᑎᑦᑎᖏᓐᓂᕐᒥᒃ ᓄᓇᓯᐅᑎᑯᑖᖕᓂᑦ) 

(iv) ᓴᓇᓂᖅ ᓄᓇᓯᐅᑎᑯᑖᑉ ᐊᖅᑯᑖᓂᒃ ᒪᑭᒪᔾᔪᑎᓂᒃ − ᑖᓐᓇ ᐃᓚᓕᐅᑎᓗᓂ ᓴᓇᓂᖅ ᓴᓇᕝᕕᖕᓂᑦ, 

ᐱᖁᑎᒃᑯᕕᖕᓂᑦ ᐊᒻᒪᓗ ᐊᐅᓚᑎᔨᓄᑦ ᑎᑎᕋᕐᕖᑦ. 

Figure 2: Southern Transportation Corridor 


